
তথ্যবিবরণী                                                                                                            নম্বর :  ৫১৮৩

ভবিষ্যতে কোনো অপশক্তি  যাতে সাম্প্রদায়িক দাঙ্গা তৈরি 

করতে না পারে এ বিষয়ে সবাইকে ঐক্যবদ্ধ থাকতে হবে

                                                      -- ধর্ম  প্রতিমন্ত্রী

চট্টগ্রাম, ১৩ কার্তিক (২৯ অক্টোবর): 


ধর্ম প্রতিমন্ত্রী মোঃ ফরিদুল হক খান বলেছেন, ভবিষ্যতে কোনো অপশক্তি  যাতে সাম্প্রদায়িক দাঙ্গা তৈরি করতে না পারে এ বিষয়ে সবাইকে ঐক্যবদ্ধ থাকতে হবে।


আজ চট্টগ্রাম সার্কিট হাউজে ধর্ম বিষয়ক মন্ত্রণালয় আয়োজিত আন্তঃধর্মীয় সংলাপ অনুষ্ঠানে প্রধান অতিথির বক্তব্যে প্রতিমন্ত্রী এসব কথা বলেন।


প্রতিমন্ত্রী পবিত্র কোরান ও রাসুলুল্লাহ (সা.) এর জীবনী থেকে উদ্বৃতি দিয়ে বলেন,  সমাজে ফেতনা বা বিশৃঙ্খলা সৃষ্টি করা হত্যার চেয়ে কঠিন অপরাধ। পবিত্র কোরানে অন্য ধর্মের স্রষ্টা বা দেব-দেবীকে গালমন্দ করতে কঠোরভাবে নিষেধ করা হয়েছে। 


প্রতিমন্ত্রী বলেন, স্বাধীনতা  যুদ্ধের  পরাজিত শক্তি,বঙ্গবন্ধুর হত্যার সাথে যারা জড়িত ছিল, দেশজুড়ে বোমা হামলাকারী সেই উগ্র সাম্প্রদায়িক শক্তি আগামী নির্বাচনকে সামনে রেখে দেশে বিশৃঙ্খলা সৃষ্টি করার পরিকল্পনা করছে। তাদের ইন্ধনেই দুষ্কৃতিকারীরা হিন্দু সম্প্রদায়ের বাড়ি ঘর, মন্দির, পূজামণ্ডপে হামলা চালিয়েছে। 

ফরিদুল হক খান বলেন, জাতির পিতার নেতৃত্বে মহান মুক্তিযুদ্ধের মাধ্যমে অর্জিত বাংলাদেশ সকলের। অসাম্প্রদায়িক বাংলাদেশ দেশের সাংবিধানিক ভিত্তি। অশুভ চক্র যেন কোনোভাবেই আর সাম্প্রদায়িক সম্প্রীতি বিনষ্ট করতে না পারে এ বিষয়ে সমাজের সকলকে সজাগ থাকতে হবে।


চট্টগ্রাম বিভাগীয় কমিশনার মোঃ কামরুল হাসানের সভাপতিত্বে অনুষ্ঠিত সভায় আরো বক্তব্য রাখেন দক্ষিণ জেলা আওয়ামী লীগের সভাপতি মুছলেম উদ্দিন আহমেদ এমপি, চট্টগ্রাম রেঞ্জ ডিআইজি মোঃ আনোয়ার হোসেন, চট্টগ্রাম জেলা প্রশাসক মোঃ মমিনুর রহমান, চট্টগ্রাম মহানগর আওয়ামী লীগের সাধারণ সম্পাদক চট্টগ্রাম সিটি করপোরেশনের সাবেক মেয়র আ জ ম নাছির উদ্দীন, হিন্দু ধর্মীয় কল্যাণ ট্রাস্টের ভাইস চেয়ারম্যান সুব্রত পাল, বৌদ্ধ ধর্মীয় কল্যাণ ট্রাস্টের ভাইস চেয়ারম্যান সুপ্ত ভূষণ বড়ূয়া।


এর আগে তিনি হাজীগঞ্জ উপজেলা প্রশাসন আয়োজিত আন্তঃধর্মীয় সংলাপ অনুষ্ঠানে অংশ গ্রহণ করেন। তিনি সম্প্রতি দুর্গাপূজাকালীন হাজীগঞ্জ উপজেলায় সহিংসতায় ক্ষতিগ্রস্ত পূজামণ্ডপ ও মন্দির পরিদর্শন করেন এবং ক্ষতিগ্রস্ত ব্যক্তিদের আর্থিক সহায়তা প্রদান করেন।

#

আনোয়ার/সাহেলা/রফিকুল/সেলিম/২০২১/২২:০০ ঘণ্টা 
তথ্যবিবরণী                                                                                                            নম্বর :  ৫১৮২
সাম্প্রদায়িক অপশক্তি দমনে সরকারের পদক্ষেপকে সাধুবাদ ভারতের সাংবাদিকদের
                                              ---কলকাতা থেকে ফিরে তথ্য ও সম্প্রচার মন্ত্রী
ঢাকা, ১৩ কার্তিক (২৯ অক্টোবর): 


সাম্প্রদায়িক সম্প্রীতি বিনষ্টের অপচেষ্টার বিরুদ্ধে বাংলাদেশ সরকারের তাৎক্ষণিক নানা পদক্ষেপকে সাধুবাদ জানিয়েছে ভারতের সাংবাদিকরা। ভারত সফরশেষে ঢাকায় ফিরে একথা জানিয়েছেন তথ্য ও সম্প্রচার মন্ত্রী ড. হাছান মাহ্‌মুদ। 


আজ ঢাকায় ফিরে মিন্টো রোডের সরকারি বাসভবনে সাংবাদিকদের সাথে মতবিনিময়কালে সফরসংক্রান্ত এক প্রশ্নের জবাবে মন্ত্রী একথা জানান।

আওয়ামী লীগের যুগ্ম সাধারণ সম্পাদক ড. হাছান মাহ্‌মুদ সদ্যসমাপ্ত সফরে উপমহাদেশের প্রথম প্রেসক্লাব কলকাতা প্রেসক্লাবে বঙ্গবন্ধু সংবাদ কেন্দ্র উদ্বোধন এবং পশ্চিমবঙ্গ বিধান সভার স্পিকার বিমান বন্দোপাধ্যায়ের সাথে সাক্ষাতের পাশাপাশি সেখানে সাংবাদিকদের সাথে বিস্তারিত প্রশ্নোত্তরের কথা জানান। 


মন্ত্রী বলেন, 'দুর্গাপূজার সময় বাংলাদেশের ঘটনাপ্রবাহ নিয়ে কলকাতার সাংবাদিকদের অনেক প্রশ্ন ছিলো। বিএনপি-জামাতসহ উগ্র ধর্মান্ধগোষ্ঠী দেশে সাম্প্রদায়িক সম্প্রীতি বিনষ্টের অপচেষ্টা করেছে এবং সরকার কিভাবে দ্রুততম সময়ের মধ্যে সেই অপচেষ্টা শক্ত হাতে দমন করেছে, সেটি তাদেরকে সবিস্তারে বলেছি এবং ভারতের পত্র-পত্রিকা, রেডিও, টেলিভিশন ও অনলাইনে সেবিষয়ে বিস্তারিত সংবাদ এসেছে।

নির্বাচনে অংশগ্রহণ না করা বিষয়ে বিএনপির মহাসচিব মির্জা ফখরুল ইসলাম আলমগীরের বক্তব্য প্রসঙ্গে সাংবাদিকদের আরেক প্রশ্নের জবাবে ড. হাছান মাহ্‌মুদ বলেন, 'নির্বাচন এলেই বিএনপি এধরনের বক্তব্য দেয়। ২০১৪ সালের নির্বাচনে অংশ না নেয়া, ২০১৮ সালের নির্বাচনে দোদুল্যমান অংশগ্রহণের পর আগামী নির্বাচনে অংশগ্রহণ না করা বিএনপি'র জন্যই ক্ষতিকর হবে।'


এর আগে মন্ত্রী ভিডিও কনফারেন্সে সংযুক্ত হয়ে চট্টগ্রামের রাঙ্গুনিয়া উপজেলায় তার ঐচ্ছিক তহবিলের অনুদান, ক্যান্সারসহ দুরারোগ্য ব্যাধিতে আক্রান্ত রোগীদের সমাজসেবা অধিদপ্তরের অনুদানের চেক ও সুদমুক্ত ঋণ বিতরণ এবং বিভিন্ন ক্লাবকে ক্রীড়া সামগ্রী বিতরণ অনুষ্ঠানে প্রধান অতিথির বক্তব্য রাখেন। এসময় তিনি বলেন, আওয়ামী লীগ সরকার সাহায্য প্রদানের ক্ষেত্রে কে কোন দল বা মতের, তা বিবেচনা করে না, যার সাহায্য প্রয়োজন তাকেই সহায়তা দেয়। 


মন্ত্রীর ঐচ্ছিক তহবিল থেকে ৬৪ জনকে সহায়তা, ১০টি ক্লাবকে ক্রীড়া সামগ্রী, সমাজসেবা অধিদপ্তর থেকে ২৮ জনকে দুরারোগ্য ব্যাধি চিকিৎসা সহায়তা এবং ৪৯ জনকে পল্লী সমাজসেবা ঋণ দেয়া হয়। 


উপজেলা মিলনায়তনে রাঙ্গুনিয়া উপজেলা নির্বাহী কর্মকর্তা ইফতেখার ইউনুসের সভাপতিত্বে চেক বিতরণ অনুষ্ঠানে উপজেলা চেয়ারম্যান ও উপজেলা আওয়ামী লীগের সভাপতি স্বজন কুমার তালুকদার, সাধারণ সম্পাদক ইঞ্জিনিয়ার শামসুল আলম তালুকদার, সমাজসেবা কর্মকর্তা মুহাম্মদ হাছান, উপজেলা আওয়ামী লীগের প্রচার ও প্রকাশনা সম্পাদক এমরুল করিম রাশেদ, রাঙ্গুনিয়া প্রেস ক্লাবের সাধারণ সম্পাদক জিগারুল ইসলাম জিগার প্রমুখ বক্তব্য রাখেন। 

#

আকরাম/সাহেলা/রাহাত/এনায়েত/রফিকুল/আব্বাস/২০২১/২০:৩০ ঘণ্টা 
তথ্যবিবরণী 








             নম্বর : ৫১৮১
‍‍ গণস্বাস্থ্য হাসপাতালের পাঁচ শয্যার আইসিইউ উদ্বোধন করলেন ত্রাণ প্রতিমন্ত্রী

সাভার (ঢাকা), ১৩ কার্তিক (২৯ অক্টোবর): 


গণস্বাস্থ্য হাসপাতালের পাঁচ শয্যা বিশিষ্ট সাবরিনা কামাল তন্বী নিবিড় পরিচর্যা কেন্দ্র (আইসিইউ)-এর উদ্বোধন করেছেন দুর্যোগ ব্যবস্থাপনা ও ত্রাণ প্রতিমন্ত্রী ডা. মোঃ এনামুর রহমান। উদ্বোধনকালে প্রতিমন্ত্রী বলেন, তদানীন্তন যুগ্ম সচিব এম এ রব ও ডা. লুৎফর রহমান ১৯৭২ সালে‌ সাভারে তাদের পারিবারিক সম্পত্তি থেকে একটি হাসপাতালের জন্য পাঁচ একর জায়গা দিয়েছিলেন। জাতির পিতা বঙ্গবন্ধু শেখ মুজিবুর রহমান আরো ২৩ একর জমি অধিগ্রহণ করে দিয়ে নাম-ও ঠিক করে দিলেন নিজেই ‘গণস্বাস্থ্য কেন্দ্র’। সেই থেকেই মুক্তিযুদ্ধকালীন ‘বাংলাদেশ ফিল্ড হাসপাতাল’ পরিবর্তিত হয়ে বঙ্গবন্ধুর দেয়া নামে যাত্রা শুরু করলো ‘গণস্বাস্থ্য কেন্দ্র’ হিসেবে।


প্রতিমন্ত্রী আজ ঢাকার আশুলিয়ায় গণস্বাস্থ্য কেন্দ্রে সাবরিনা কামাল তন্বী নিবিড় পরিচর্যা কেন্দ্রের উদ্বোধন অনুষ্ঠানে প্রধান অতিথির বক্তৃতায় এসব কথা বলেন ।


গণস্বাস্থ্য সমাজভিত্তিক মেডিকেল কলেজ পরিচালনা পর্ষদের সভাপতি অধ্যাপক লায়লা পারভীন বানুর সভাপতিত্বে উদ্বোধনী অনুষ্ঠানে ঢাকা জেলা আওয়ামী লীগের সভাপতি ও ঢাকা-২০ আসনের সংসদ সদস্য বেনজির আহমেদ, গণস্বাস্থ্য ট্রাস্ট্রি বীর মুক্তিযোদ্ধা ডা. নাজিম উদ্দিন আহমেদ, গণস্বাস্থ্য কেন্দ্রের নির্বাহী প্রধান ডাঃ মনজুর কাদির আহমেদ, গণস্বাস্থ্য সমাজভিত্তিক মেডিকেল কলেজের ভারপ্রাপ্ত অধ্যক্ষ ডা. মুহিব উল্লাহ খোন্দকার উপস্থিত ছিলেন।


প্রতিমন্ত্রী বলেন, জাতির পিতা বঙ্গবন্ধু শেখ মুজিবুর রহমানের এই গণস্বাস্থ্য কেন্দ্রের পেছনে রয়েছে অনেক স্মৃতি, অনেক অবদান, অনেক আবেগ এবং ভালবাসা। তিনি বলেন, একটি হাসপাতলে আইসিইউ খুবই গুরুত্বপূর্ণ অংশ। সাবরিনা কামাল তন্বীর পরিবারকে সমাজসেবামূলক কাজে এগিয়ে আসায় ধন্যবাদ জানান প্রতিমন্ত্রী এবং সাবরিনা কামাল তন্বীর মৃত্যুতে শোককে শক্তিতে পরিণত করার আহ্বান জানান তিনি ।


উল্লেখ্য, জার্মানিতে পিএইচডি করার সময় বৈশ্বিক মহামারি করোনায় আক্রান্ত হয়ে মারা যাওয়া সাবরিনা কামাল তন্বীর পরিবারের অর্থায়নে আশুলিয়ার গণস্বাস্থ্য সমাজভিত্তিক মেডিকেল কলেজ হাসপাতালে পাঁচ শয্যা বিশিষ্ট সাবরিনা কামাল তন্বী নিবিড় পরিচর্যা কেন্দ্র (আইসিইউ) - এর উদ্বোধন করা হয় ।

#
সেলিম/সাহেলা/রাহাত/এনায়েত/রফিকুল/সেলিমুজ্জামান/২০২১/১৯.০০ ঘণ্টা     
তথ্যবিবরণী                                                                                                            নম্বর :  ৫১৮০
২১৩ জন কর্মকর্তাকে যুগ্মসচিব পদে পদোন্নতি প্রদান

ঢাকা, ১৩ কার্তিক (২৯ অক্টোবর): 


বিভিন্ন দপ্তরে কর্মরত ২১৩ জন কর্মকর্তাকে যুগ্মসচিব পদে পদোন্নতি প্রদান করা হয়েছে। পদোন্নতি প্রাপ্ত কর্মকর্তাদের মধ্যে ২০৩ জন দেশে এবং ১০ জন বিদেশে কর্মরত রয়েছেন। পদোন্নতি প্রাপ্ত কর্মকর্তাদেরকে যোগদান পত্র  sa1@mopa.gov.bd এ প্রদান করতে বলা হয়েছে।  

আজ জনপ্রশাসন মন্ত্রণালয় এ সংক্রান্ত প্রজ্ঞাপন জারি করেছে।

#

শিবলী/সাহেলা/রাহাত/এনায়েত/রফিকুল/আব্বাস/২০২১/১৭:৪৪ ঘণ্টা 
তথ্যবিবরণী 








             নম্বর : ৫১৭৯
সকল ভেদাভেদ ভুলে দলীয় নেতা-কর্মীদের ঐক্যবদ্ধ থেকে কাজ করতে হবে
                                                                          -- বাণিজ্যমন্ত্রী
রংপুর, ১৩ কার্তিক (২৯ অক্টোবর): 


বাণিজ্যমন্ত্রী টিপু মুনশি বলেছেন, দেশের উন্নয়নের ধারা অব্যহত রাখতে আগামী ইউনিয়ন পরিষদ নির্বাচনে সম্মিলিতভাবে কাজ করতে হবে। দেশ বিরোধী কোনো অপশক্তি যেন নির্বাচিত হয়ে সাধারণ মানুষের ভাগ্য নিয়ে ছিনিমিনি খেলতে না পারে, সে দিকে সকলকে নজর রাখতে হবে। তিনি বলেন, বঙ্গবন্ধুর স্বপ্নের সোনার বাংলা গড়ার জন্য প্রধানমন্ত্রী শেখ হাসিনা দিনরাত কাজ করে যাচ্ছেন। সকল ভেদাভেদ ভুলে দলীয় নেতা-কর্মীদের রাজপথে ঐক্যবদ্ধ থেকে কাজ করতে হবে।

মন্ত্রী আজ রংপুরে তাঁর নির্বাচনি এলাকা রংপুর-৪ পীরগাছা-কাউনিয়া উপজেলার দলীয় নেতা-কর্মীদের সাথে মতবিনিময়কালে এসব কথা বলেন।  


মতবিনিময় সভায় কাউনিয়া উপজেলা আওয়ামী লীগ সভাপতি ও হারাগাছ পৌরসভার মেয়র মোঃ আনোয়ারুল ইসলাম মায়া সভাপতিত্ব করেন। সভায় রংপুর জেলা আওয়ামী লীগ সভাপতি মোঃ মমতাজ উদ্দিন আহম্মেদ, সাধারণ সম্পাদক এডভোকেট মোঃ রেজাউল করিম রাজু, মহিলা বিষয়ক সহ-সভাপতি রোজি রহমান এবং কাউনিয়া উপজেলা আওয়ামী লীগ সাধারণ সম্পাদক মোঃ আব্দুল হান্নানসহ উপজেলার আওয়ামী লীগ মনোনীত নির্বাচনি প্রার্থী, দলীয় নেতা-কর্মী ও স্থানীয় বিশিষ্টজনেরা উপস্থিত ছিলেন।

এরআগে মন্ত্রী রংপুর-লালমনিরহাট মহাসড়কের পাশে নব্দীগঞ্জে অপু মুনশি ক্যান্সার হাসপাতাল নির্মাণ কাজ পরিদর্শন করেন।
#

বকসী/সাহেলা/রাহাত/রফিকুল/সেলিম/২০২১/১৮.৩০ ঘণ্টা     
তথ্যবিবরণী                                                                                                            নম্বর :  ৫১৭৮
জলবায়ু পরিবর্তনের ক্ষতি মোকাবিলায় সরকার সফলভাবে এগিয়ে যাচ্ছে

                                                                          ---কৃষিমন্ত্রী
ঢাকা, ১৩ কার্তিক (২৯ অক্টোবর): 

 
কৃষিমন্ত্রী ড. মোঃ আব্দুর রাজ্জাক বলেছেন, জলবায়ু পরিবর্তনের বিরূপ প্রভাব মোকাবিলায় প্রধানমন্ত্রী শেখ হাসিনার নেতৃত্ব বর্তমান সরকার ক্লাইমেট চেঞ্জ স্ট্র্যাটেজিক প্ল্যান ও অ্যাকশন প্ল্যান প্রণয়ন, ৭০০ কোটি টাকার জলবায়ু পরিবর্তন ট্রাস্ট ফান্ড গঠনসহ ব্যাপক কর্মসূচি গ্রহণ করেছে। সেগুলোর বাস্তবায়ন সফলভাবে এগিয়ে চলেছে। কাজেই, জলবায়ু পরিবর্তনের ক্ষতি মোকাবিলায় বিদেশি সাহায্য না আসলেও নিজস্ব অর্থে তা মোকাবিলা করা সম্ভব হবে। কারণ, বাংলাদেশ এখন আর বিদেশি সাহায্যের ওপর নির্ভরশীল নয়।
 
আজ ঢাকায় সিরডাপ মিলনায়তনে ‘বিশ্ব জলবায়ু সম্মেলন ২০২১: বাংলাদেশের প্রত্যাশা’ শীর্ষক সেমিনারে প্রধান অতিথির বক্তব্যে মন্ত্রী এসব কথা বলেন। যুক্তরাজ্যের গ্লাসগোতে ৩১ অক্টোবর থেকে শুরু হতে যাওয়া জলবায়ু সম্মেলন বা কপ-২৬ উপলক্ষ্যে বাংলাদেশ আওয়ামী লীগের বন ও পরিবেশ বিষয়ক উপকমিটি এ অনুষ্ঠানের আয়োজন করে।
 
মন্ত্রী বলেন, জলবায়ু পরিবর্তনের ফলে দেশের কৃষিখাত সবচেয়ে বেশি ক্ষতিগ্রস্ত হবে। কৃষিকে এই ক্ষতির হাত থেকে রক্ষা করার জন্য সবিশেষ গুরুত্ব দিয়ে কাজ করছে মন্ত্রণালয়। ইতোমধ্যে এ খাতে অনেক সফলতাও এসেছে। তিনি বলেন, অগ্রাধিকারভিত্তিতে লবণাক্তসহিষ্ণু, খরাসহিষ্ণু, জলমগ্নতা সহনশীল, উচ্চ তাপমাত্রা সহনশীলসহ বিভিন্ন প্রতিকূল পরিবেশে চাষের উপযোগী ধান, গম, ভুট্টাসহ বিভিন্ন ফসলের জাত ও উৎপাদন প্রযুক্তি উদ্ভাবন এবং সম্প্রসারণে দেশের বিজ্ঞানী ও কর্মকর্তারা নিষ্ঠার সাথে কাজ করে যাচ্ছে। 
 

বন ও পরিবেশ বিষয়ক উপকমিটির চেয়ারম্যান অধ্যাপক খন্দকার বজলুল হকের সভাপতিত্বে বন ও পরিবেশ বিষয়ক সম্পাদক দেলোয়ার হোসেনের সঞ্চালনায় ঢাকা বিশ্ববিদ্যালয়ের উপ-উপাচার্য অধ্যাপক এএসএম মাকসুদ কামাল, সামাজিক বিজ্ঞান অনুষদের ডিন অধ্যাপক সাদেকা হালিম, বাংলাদেশ সেন্টার ফর অ্যাডভান্সড স্টাডিজের নির্বাহী পরিচালক ড. আতিক রহমান, জনকণ্ঠের চিফ রিপোর্টার কাওসার রহমান আলোচনায় অংশগ্রহণ করেন। মূল প্রবন্ধ উপস্থাপন করেন ঢাকা বিশ্ববিদ্যালয়ের আন্তর্জাতিক সম্পর্ক বিভাগের অধ্যাপক দেলোয়ার হোসেন।
 
#

কামরুল/রাহাত/রফিকুল/আব্বাস/২০২১/১৭:৪১ ঘণ্টা 
তথ্যবিবরণী                                                                                                            নম্বর :  ৫১৭৭

 

কোভিড-১৯ সংক্রান্ত সর্বশেষ প্রতিবেদন 
 

ঢাকা, ১৩ কার্তিক (২৯ অক্টোবর): 

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ১৭ হাজার ৮১১ জনের নমুনা পরীক্ষা করে ৩০৫ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৫ লাখ ৬৯ হাজার ১৬২ জন।  

 


গত ২৪ ঘণ্টায় ৭ জন-সহ এ পর্যন্ত ২৭ হাজার ৮৫৪ জন এ রোগে মৃত্যুবরণ করেছেন।

 

করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৩২ হাজার ৯৬৬ জন।

 

#

সুলতানা/রাহাত/রফিকুল/আব্বাস/২০২১/১৮:০৬ ঘণ্টা

তথ্যবিবরণী                                                                                                             নম্বর : ৫১৭৬
দেশের অগ্রযাত্রা বিরোধিরাই দাঙ্গা-ফ্যাসাদ তৈরি করে থাকে
                                                        -ধর্ম প্রতিমন্ত্রী
নোয়াখালী, ১৩ কার্তিক (২৯ অক্টোবর):

ধর্ম প্রতিমন্ত্রী মোঃ ফরিদুল হক খান বলেছেন, বর্তমান সরকারের উন্নয়ন অগ্রযাত্রা বিরোধিরাই দেশে সাম্প্রদায়িক সম্প্রীতির পরিবেশ নষ্ট করতে দাঙ্গা হাঙ্গামার চেষ্টা করেছে। কিন্তু সরকার ইতিমধ্যে পরিস্থিতি নিয়ন্ত্রণে এনেছে। ভবিষ্যতে কোন অশুভ শক্তিকে দেশে এধরণের বিশৃঙ্খল সৃষ্টি করতে  দেয়া হবেনা। 


প্রতিমন্ত্রী গতকাল নোয়াখালীর চৌমুহনী পৌরসভা অডিটোরিয়ামে বেগমগঞ্জ উপজেলা প্রশাসন আয়োজিত আন্তঃধর্মীয় সংলাপ অনুষ্ঠানে প্রধান অতিথির বক্তৃতায় এসব কথা বলেন। 


ধর্ম প্রতিমন্ত্রী বলেন, জনপ্রতিনিধি, প্রশাসন ও জনগণকে ঐক্যবদ্ধ হয়ে সাম্প্রদায়িক সম্প্রীতি বিনষ্টকারী অপশক্তির বিরুদ্ধে লড়াই করে যেতে হবে। এ ক্ষেত্রে ইমাম, খতীব, ওলামা মাশায়েখদের সক্রিয় ভূমিকা পালনের আহ্বান জানান তিনি। 


প্রতিমন্ত্রী বলেন, যারা সাম্প্রদায়িক দাঙ্গা হাঙ্গামার চেষ্টা করে, তারা মানুষ নয়, তারা পশুর চেয়ে নিকৃষ্ট। তাদের কোন ধর্ম নেই, তাদের কোন দল নেই। তারা দেশ ও জনগণের শত্রু। তিনি আরো বলেন, জাতির পিতার নেতৃত্বে মহান মুক্তিযুদ্ধের মাধ্যমে অর্জিত বাংলাদেশ আমাদের সকলের। অশুভ চক্র যেন কোনভাবেই সাম্প্রদায়িক সম্প্রীতি বিনষ্ট করতে না পারে এ বিষয়ে সমাজের সকলকে সজাগ থাকতে হবে।


জেলা প্রশাসক মোহাম্মদ খোরশেদ আলম খান এর সভাপতিত্বে অনুষ্ঠানে বক্তৃতা করেন হিন্দু ধর্মীয় কল্যাণ ট্রাস্ট এর সিনিয়র ভাইস চেয়ারম্যান মনোরঞ্জন শীল গোপাল, মোঃ মামুনুর রশীদ কিরন, নোয়াখালী জেলা পরিষদের চেয়ারম্যান ডা.এবিএম জাফর উল্লাহ।


এর আগে প্রতিমন্ত্রী কুমিল্লার ঘটনাকে কেন্দ্র করে নোয়াখালীর চৌমুহনীতে সংঘটিত সহিংসতায় ক্ষতিগ্রস্ত শ্রী শ্রী রাধা মাধব জিউর মন্দির, শ্রী শ্রী রাম ঠাকুরের মন্দির, শ্রী শ্রী লোকনাথ মন্দির (খোদ বাড়ি), ইসকন মন্দির, বিজয়া দুর্গাপূজা মন্দির পরিদর্শন করেন এবং ক্ষতিগ্রস্ত ব্যক্তিদের খোঁজ খবর নেন ।

#

রোগ প্রতিরোধে বন ও বন্যপ্রাণী সংরক্ষণ  করতে হবে
                                                -পরিবেশমন্ত্রী
ঢাকা, ১৩ কার্তিক (২৯ অক্টোবর):

পরিবেশ বন ও জলবায়ু পরিবর্তন মন্ত্রী মোঃ শাহাব উদ্দিন বলেছেন, কোভিড ১৯ এর মতো মরণঘাতি ভাইরাসজনিত রোগ প্রতিরোধে বন্যপ্রাণীর আবাসস্থল সংরক্ষণ এবং বন্যপ্রাণী ধরা, মারা ও শিকার বন্ধ করতে হবে। নির্বিচারে বন ও বন্যপ্রাণীর আবাসস্থল ধ্বংসের কারণে মানুষ-বন্যপ্রাণীর মধ্যে চলাফেরা ও বসবাসের দূরত্ব কমে যাওয়ার ফলে রেবিস, ইবোলা, নিপাভাইরাস, সোয়ান ফ্লু, এভিয়ান ইনফ্লুয়েঞ্জা ও কোভিড-১৯ এর মতো অনেক জুনোটিক ব্যাধি মানুষ ও গৃহপালিত প্রাণীর মধ্যে ব্যাপকভাবে বিস্তার লাভ করছে।


পরিবেশমন্ত্রী আজ ‘বাংলাদেশ প্রাণিবিজ্ঞান সমিতির ২২তম জাতীয় সম্মেলন ও বার্ষিক সাধারণ সভা ২০২০’ এর উদ্বোধনী অনুষ্ঠানে অনলাইনে যুক্ত হয়ে প্রধান অতিথির বক্তব্যে এসব কথা বলেন।


মন্ত্রী বলেন, প্রাণিবিজ্ঞানীদের গবেষণালব্ধ জ্ঞানের আলোকে বন্যপ্রাণী ও জীববৈচিত্র্য সংরক্ষণে পরিবেশ, বন ও জলবায়ু মন্ত্রণালয় কাজ করছে। বনবিভাগের সহায়তায় আইইডিসিআর কাঁচা খেজুর রসের মাধ্যমে রোগ ছড়ানো বিষয়ে দীর্ঘদিন গবেষণা করে আসছে। ব্যাপক গণসচেতনতার কারণে এ রোগের বিস্তার হ্রাস পেয়েছে। মন্ত্রী বলেন, বন্যপ্রাণী শিকার, পাচার ও বাজারজাতকরণ রোধে বন অধিদপ্তরের বন্যপ্রাণী অপরাধ দমন ইউনিট নিরলসভাবে কাজ করে যাচ্ছে। সকলের সহযোগিতায় বন ও বন্যপ্রাণী সংরক্ষণে সফল হলে এধরণের রোগ হতে মুক্ত থাকা সম্ভব হবে।


ঢাকা বিশ্ববিদ্যালয়ের উপাচার্য প্রফেসর ড. মোহাম্মদ আখতারুজ্জামানের সভাপতিত্বে সভায় বিশেষ অতিথি হিসেবে উপস্থিত ছিলেন স্থানীয় সরকার বিভাগের সিনিয়র সচিব মোঃ হেলাল উদ্দিন আহমেদ, প্রধান বন সংরক্ষক মোঃ আমীর হোসাইন চৌধুরী, প্রকৃতি ও জীবন ফাউন্ডেশনের চেয়ারম্যান মুকিত মজুমদার বাবু, এসিআই এগ্রিবিজনেস এর ব্যবস্থাপনা পরিচালক ড. এফ এইচ আনসারী প্রমুখ।

#

বঙ্গবন্ধুর রাজনৈতিক দূরদর্শিতা ও কুশলতায় বিশ্বনেতারা মুগ্ধ ছিলেন

                                                                    -পররাষ্ট্রমন্ত্রী

ঢাকা, ১৩ কার্তিক (২৯ অক্টোবর): 


পররাষ্ট্রমন্ত্রী ড. এ কে আব্দুল মোমেন বলেছেন, বঙ্গবন্ধু শেখ মুজিবুর রহমানের সাথে যেসব বিশ্বনেতাদের সাক্ষাৎ হয়েছিল, তাঁরা সবাই বঙ্গবন্ধুর রাজনৈতিক দূরদর্শিতা ও কুশলতায় মুগ্ধ হয়েছিলেন। 


গতকাল রাজধানীর ফরেন সার্ভিস একাডেমিতে 'WORLD LEADERS ON BANGABANDHU AND BANGLADESH' শীর্ষক গ্রন্থের মোড়ক উন্মোচন অনুষ্ঠানে প্রধান অতিথির বক্তব্যে তিনি এসব কথা বলেন। 


মুজিববর্ষ ও বাংলাদেশের স্বাধীনতার সুবর্ণজয়ন্তী উপলক্ষ্যে চলতি বছরের ১৭-২৬ মার্চ অনুষ্ঠিত দশ দিনব্যাপী 'মুজিব চিরন্তন' উপলক্ষ্যে বিশ্বনেতৃবৃন্দের ২৩২টি বক্তব্য ও বাণী সংকলন করে পররাষ্ট্র মন্ত্রণালয় গ্রন্থটি প্রকাশ করে। 


ড. মোমেন  বলেন, বঙ্গবন্ধুকে শুধু বাংলাদেশের জনগণই ভালোবাসতো না, বিশ্ব মঞ্চেও তাঁর অনেক বন্ধু ও শুভাকাঙ্খী ছিলো। তিনি সারা বিশ্বে কাঙ্খিত রাজনৈতিক ব্যক্তিত্বে পরিণত হয়েছিলেন। 


পররাষ্ট্রমন্ত্রী বলেন, এই বইয়ে সংকলিত বিশ্বনেতৃবৃন্দের বক্তব্য ও বাণীর মাধ্যমে বঙ্গবন্ধু ও বাংলাদেশের গুরুত্বপূর্ণ বিষয়সমূহ পরিষ্কারভাবে উঠে এসেছে। তিনি বলেন, বিশ্বনেতারা বঙ্গবন্ধুর ঐন্দ্রজালিক নেতৃত্ব, প্রধানমন্ত্রী শেখ হাসিনার নেতৃত্বে বাংলাদেশের বিস্ময়কর উন্নয়ন, জোরপূর্বক বাস্তুচ্যুত মায়ানমারের ১১ লক্ষাধিক নাগরিককে মানবিক আশ্রয়দান, জলবায়ু পরিবর্তন, নারীর ক্ষমতায়ন, অন্তর্ভুক্তিমূলক উন্নয়ন এবং প্রতিবেশী দেশগুলোর সাথে আলোচনার মাধ্যমে শান্তিপূর্ণ উপায়ে যেকোনো সমস্যা সমাধানের মতো অর্জনগুলোর জন্য শেখ হাসিনার সরকারের উচ্ছ্বসিত প্রশংসা করেন। ড. মোমেন আরো বলেন, এই গ্রন্থের মাধ্যমে বঙ্গবন্ধু ও বাংলাদেশ সম্পর্কে বিশ্বনেতৃবৃন্দের মূল্যায়ন পরবর্তী প্রজন্মও জানতে পারবে। 


অনুষ্ঠানে বিশেষ অতিথির বক্তব্যে পররাষ্ট্র প্রতিমন্ত্রী মো: শাহরিয়ার আলম বলেন, বাংলাদেশের শান্তি কেন্দ্রীক এবং উন্নয়নমুখী কূটনৈতিক প্রচেষ্টা ও সফলতায় বিশ্বনেতাদের উচ্ছ্বসিত প্রশংসা ও স্বীকৃতি এই গ্রন্থে উঠে এসেছে। বঙ্গবন্ধু ও বাংলাদেশ সম্পর্কে বিভিন্ন দেশের রাষ্ট্র ও সরকারপ্রধান, জাতিসংঘসহ বিভিন্ন আন্তর্জাতিক সংস্থার প্রধান এবং অন্যান্য আন্তর্জাতিক ব্যক্তিত্বের বক্তব্য ও বাণীর এই সংকলন গবেষকদের জন্য গুরুত্বপূর্ণ গ্রন্থ হিসেবে সমাদৃত হবে বলেও তিনি উল্লেখ করেন। 


বইটির প্রথম অধ্যায়ে 'মুজিব চিরন্তন' অনুষ্ঠানে যোগদানকারী ভারতের প্রধানমন্ত্রী নরেন্দ্র মোদি, ভুটানের প্রধানমন্ত্রী লোটে শেরিং, মালদ্বীপের রাষ্ট্রপতি ইব্রাহিম মোহামেদ সলিহ, নেপালের রাষ্ট্রপতি বিদ্যা দেবী ভান্ডারি ও শ্রীলংকার প্রধানমন্ত্রী মাহিন্দা রাজাপাকসা প্রদত্ত ভাষণ, দ্বিতীয় অধ্যায়ে বিশ্বনেতাদের নিকট থেকে বাংলাদেশের রাষ্ট্রপতি, প্রধানমন্ত্রী, স্পিকার ও পররাষ্ট্রমন্ত্রীর নিকট প্রেরিত ১৬৯টি বাণী, তৃতীয় অধ্যায়ে বিভিন্ন আন্তর্জাতিক সংগঠনের নেতৃবৃন্দ কর্তৃক প্রেরিত ১৩টি বাণী, চতুর্থ অধ্যায়ে ৩৫টি ভিডিও মেসেজের ট্রান্সক্রিপ্ট এবং পঞ্চম অধ্যায়ে বিশ্বের বিভিন্ন গুরুত্বপূর্ণ ব্যক্তিত্ব কর্তৃক প্রেরিত ১০টি বাণী রয়েছে। এসব ভাষণ ও বাণীতে জাতির পিতার প্রতি বিশ্বনেতৃবৃন্দের অকৃত্রিম শ্রদ্ধা ও ভালোবাসার প্রকাশ ঘটেছে। একইসাথে তাঁরা প্রধানমন্ত্রী শেখ হাসিনার নেতৃত্বে বাংলাদেশের অর্জনসমূহেরও ভুয়সী প্রশংসা করেছেন। 


অনুষ্ঠানে এ এস এম শামসুল আরেফিন সম্পাদিত 'BANGLADESH @ 50' এবং সত্যম রায় চৌধুরী সম্পাদিত 'BANGABANDHU FOR YOU' বই দুটিরও মোড়ক উন্মোচন করেন পররাষ্ট্রমন্ত্রী। 


অনুষ্ঠানে সম্মানিত অতিথি হিসেবে উপস্থিত ছিলেন জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদযাপন জাতীয় বাস্তবায়ন কমিটির প্রধান সমন্বয়ক ড. কামাল আবদুল নাসের চৌধুরী। পররাষ্ট্র মন্ত্রণালয়ের সিনিয়র সচিব রাষ্ট্রদূত মাসুদ বিন মোমেন ধন্যবাদ জ্ঞাপন করেন। স্বাগত বক্তব্য রাখেন জন কূটনীতি উইংয়ের মহাপরিচালক হারুন আল রশিদ। 

